
… ……………. 2019 թվականի N …-Ա
 

ԳՆՄԱՆ ԳՈՐԾԸՆԹԱՑՆԵՐԸ ԿԱԶՄԱԿԵՐՊԵԼՈՒ ՄԱՍԻՆ
  
Ղեկավարվելով Հայաստանի Հանրապետության կառավարության 2017 թվականի մայիսի 4-ի N 526-Ն որոշմամբ հաստատված կարգի 3-րդ կետով` Հայաստանի Հանրապետության կառավարությունը որոշում է.
1. Հաստատել Հայաստանի Հանրապետության 2019 թվականի պետական բյուջեով Հայաստանի Հանրապետության քաղաքաշինության կոմիտեի կողմից գնման ենթակա ապրանքների ցանկը՝ համաձայն հավելվածի:
2. Սահմանել, որ սույն որոշման հավելվածում ներառված աշխատանքների գնման հայտերի կազմման նկատմամբ չի կիրառվում ՀՀ կառավարության 2017 թվականի մայիսի 4‑ի N 526-Ն որոշման 1-ին կետի 1-ին ենթակետով հաստատված «Գնումների գործընթացի կազմակերպման» կարգի 21‑րդ կետով նախատեսված ժամկետային սահմանափակումը:


















Հավելված
ՀՀ կառավարության 2019 թվականի 
-------- -ի N   - Ա որոշման


Ց Ա Ն Կ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2019 ԹՎԱԿԱՆԻ ՊԵՏԱԿԱՆ ԲՅՈՒՋԵՈՎ 
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՔԱՂԱՔԱՇԻՆՈՒԹՅԱՆ ԿՈՄԻՏԵԻ ԿՈՂՄԻՑ ԳՆՄԱՆ ԵՆԹԱԿԱ ԳՆՄԱՆ ԱՌԱՐԿԱՆԵՐԻ

	NN

	ԳՄԱ կոդերը
	Գնման առարկայի անվանումը
	Գումարը /հազար դրամ/

	1
	
	Երևանի մնջախաղի պետական թատրոնի շենքի վերակառուցում
	



	
	45611200-1
	Մշակութային օբյեկտների հիմնանորոգում
	45381.1

	
	71351540-1
	Տեխնիկական հսկողության ծառայություններ
	590.0

	
	98111140-1
	Հեղինակային հսկողության ծառայություններ
	272.3

	2
	71241200-1
	ՀՀ Արագածոտնի մարզի «Ապարանի ռազմամարզական վարժարան» ՊՈԱԿ-ի վերակազմավորում գյուղատնտեսական քոլեջ
Նախագծերի պատրաստում, ծախսերի գնահատում
	16057.2

	3
	71241200-2
	ՀՀ Գեղարքունիքի մարզի Գավառի ակադեմիկոս Ա.Թամամշևի անվան պետական գյուղատնտեսական քոլեջ
Նախագծերի պատրաստում, ծախսերի գնահատում
	16057.2

	4
	71241200-2
	Հայաստանի ազգային ագրարային համալսարանի Վանաձորի մասնաճյուղի «Միջին մասնագիտական ծրագիր» քոլեջ
Նախագծերի պատրաստում, ծախսերի գնահատում
	22930.0

	5
	71241200-1
	ՀՀ Լոռու մարզի «Ստեփանավանի պրոֆ.Քալանթարի անվան պետական գյուղատնտեսական քոլեջ» ՊՈԱԿ
Նախագծերի պատրաստում, ծախսերի գնահատում
	21939.2


 ՀԻՄՆԱՎՈՐՈՒՄ
«ԳՆՄԱՆ ԳՈՐԾԸՆԹԱՑՆԵՐԸ ԿԱԶՄԱԿԵՐՊԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

1. Անհրաժեշտությունը
Որոշման  նախագծի ընդունման առաջնահերթությունը պայմանավորված է. 
-  ՀՀ 2019 թվականի պետական բյուջեի միջոցների հաշվին  նախատեսված միջոցառումների կատարման և գնման ընթացակարգերի կազմակերպման անհրաժեշտությամբ:

  2.      Ընթացիկ իրավիճակը և խնդիրները
       ՀՀ կառավարության 2017 թվականի մայիսի 4-ի N 526-Ն որոշմամբ հաստատված Կարգի 21-րդ կետի պահանջով սահմանված 60-օրյա ժամկետում չեն հայտարարվել թվով 1 մշակութային օբյեկտի վերակառուցման և թվով 4 կրթական օբյեկտների նախագծային փաստաթղթերի մշակման մրցութային գործընթացներ: 

2.1 Կարգավորման հարաբերությունների ներկա վիճակը և առկա խնդիրները
      Ծրագրերը նախատեսվել են ՀՀ 2019 թվականի պետական բյուջեով և ՀՀ կառավարության 2019 թվականի մարտի 29-ի N 317-Ն որոշմամբ:
      Բյուջետային Ծրագրերի գլխավոր կարգադրիչ է հանդիսանում ՀՀ կրթության, գիտության, մշակույթի և սպորտի նախարարությունը:
       Նախագծով ներկայացվում են.
· Երևանի մնջախաղի պետական թատրոնի շենքի վերակառուցման,
· ՀՀ Արագածոտնի մարզի «Ապարանի ռազմամարզական վարժարան» ՊՈԱԿ-ի վերակազմավորում գյուղատնտեսական քոլեջի նախագծման,
· ՀՀ Գեղարքունիքի մարզի Գավառի ակադեմիկոս Ա.Թամամշևի անվան պետական գյուղատնտեսական քոլեջի նախագծման,
· Հայաստանի ազգային ագրարային համալսարանի Վանաձորի մասնաճյուղի «Միջին մասնագիտական ծրագիր» քոլեջի նախագծման,
· ՀՀ Լոռու մարզի «Ստեփանավանի պրոֆ.Քալանթարի անվան պետական գյուղատնտեսական քոլեջ» ՊՈԱԿ-ի նախագծման աշխատանքների մրցութային գործընթացների երկարաձգման պատճառները  և կարգավորման ուղիները:
 
2.1.1 Երևանի մնջախաղի պետական թատրոնի շենքի վերակառուցման աշխատանքների վերաբերյալ
ՀՀ 2019 թվականի պետական բյուջեի «Ներդրումներ թատրոնների շենքերի կապիտալ վերանորոգման համար» ծրագրի շրջանականերում ՀՀ քաղաքաշինության կոմիտեին են պատվիրվել Երևանի մնջախաղի պետական թատրոնի շենքի վերակառուցման աշխատանքները՝ 46,243.4 հազ.դրամով:
Օբյեկտի նախագծանախահաշվային փաստաթղթերը մշակվել են ՀՀ կառավարությանն առընթեր քաղաքաշինության պետական կոմիտեի պատվիրատվությամբ՝ 2017 թվականին և երաշխավորվել  «Շինէքսպրտ» սահմանափակ  պատասխանատվությամբ ընկերության 2018 թվականի  մարտի 20-ի փորձաքննության NՆՓ 17-018/1-1 դրական եզրակացությամբ՝ 325,059.24 հազ.դրամ նախահաշվային արժեքով:
          ՀՀ մշակույթի նախարարի 2019 թվականի հունվարի 17-ի N 05/7.1/155-19 գրության համաձայն՝ թատրոնն  այլ շենքում տեղակայելու պատճառաբանությամբ ՀՀ քաղաքաշինության կոմիտեին առաջարկվել է Երևանի մնջախաղի պետական թատրոնի շենքի վերակառուցման աշխ ատանքների համար մրցույթ  չհայտարարել:
2019 թվականի հունիս ամսին ՀՀ կրթության, գիտության, մշակույթի և սպորտի նախարարի տեղակալ Արայիկ Խզմալյանի մոտ կայացած քննարկումների, ինչպես նաև օբյեկտ կատարված այցելությունների արդյունքներով որոշվել է՝ 
· [bookmark: _GoBack]Երևանի մնջախաղի պետական թատրոնի շենքի վերակառուցման աշխատանքներն իրականացնել գոյություն ունեցող  և հաստատված նախագծային լուծումներով (այդ թվում ըստ անհրաժեշտության՝ ընթացիկ շտկումներով) համաձայն՝ շինարարական աշխատանքների նախահաշվի ամբողջական արժեքով, որից շինմոնտաժային աշխատանքները կկազմեն՝ 319,197.45հազ.դրամ, տեխնիկական հսկողությունը՝ 4,186.98հազ.դրամ, հեղինակային հսկողությունը՝ 1,674.79հազ.դրամ:
  
2.1.2 ՀՀ Արագածոտնի մարզի «Ապարանի ռազմամարզական վարժարան» ՊՈԱԿ-ի վերակազմավորում գյուղատնտեսական քոլեջի, ՀՀ Գեղարքունիքի մարզի Գավառի ակադեմիկոս Ա.Թամամշևի անվան պետական գյուղատնտեսական քոլեջի,Հայաստանի ազգային ագրարային համալսարանի Վանաձորի մասնաճյուղի «Միջին մասնագիտական ծրագիր» քոլեջի, ՀՀ Լոռու մարզի «Ստեփանավանի պրոֆ.Քալանթարի անվան պետական  գյուղատնտեսական քոլեջ» ՊՈԱԿ-ի վերակառուցման նախագծային փաստաթղթերի մշակման վերաբերյալ

  ՀՀ կրթության և գիտության նախարարությունը (ներկայումս ՀՀ կրթության, գիտության, մշակույթի և սպորտի նախարարությունը), հաշվի առնելով որոշ նախապայմանների իրականացմանն ուղղված աշխատանքների ծավալը, ավարտման վերջնաժամկետը, տրանշների հատկացման համար հատուկ պայմանները, 2018 թվականի սեպտեմբերի 26-ին և 27-ին ՀՀ կառավարության նիստերի դահլիճում տեղի ունեցած Ղեկավար կոմիտեի նիստին ձեռք բերված պայմանավորվածության համաձայն՝ դիմել է ՀՀ-ում Եվրամիության պատվիրակությանը՝ ծրագրի մի քանի նախապայմանների, թիրախների, վերջնաժամկետների փոփոխման, ինչպես նաև համաձայնագրի վերջնաժամկետը մեկ տարով երակարաձգելու  վերաբերյալ (26.03.2019թ N01/08.3/4647-19, 21.03.2019թ 
N 01/11/4257-19 գրություններ):  
ՀՀ-ում Եվրամիության պատվիրակության դրական պատասխանի արդյունքում՝ փոփոխություններ են կատարվել նաև նախապայմանների շրջանակներում ընտրված ՄԿՈՒ գյուղատնտեսական հաստատությունների սկզբնական թվաքանակում և կազմում:
Արդյունքում, որպես Նախնական մասնագիտական (արհեստագործական) և միջին մասնագիտական ուսումնական հաստատությունների շենքային պայմանների բարելավման ծրագրի շրջանակներում դիտարկվող միասնական խնդիր՝ ընտրվել են ընդհանուր թվով  8 քոլեջներ (այդ թվում վերը նշված 4 քոլեջները), որոնցից՝
· Ապարանի ռազմամարզական վարժարանի տեղակայման վայրը փոխվել է,
· Հայաստանի ազգային ագրարային համալսարանի Վանաձորի մասնաճյուղը միավորվել է Վանաձորի գյուղատնտեսական քոլեջի հետ (երկու քոլեջների գործառույթների համադրմամբ՝ վերջիններիս  միավորումը գնահատվել է, որպես ծրագրի իրագործման առավել արդյունավետ տարբերակ):
Արդյունքում՝ նախագծման աշխատանքների մրցույթների կազմակերպման գործընթացները երկարաձգվել են:

2.2 Առկա խնդիրների առաջարկվող լուծումները

      Հաշվի առնելով ՀՀ կառավարության 2017 թվականի մայիսի 4-ի «Գնումների գործընթացի կազմակերպման կարգը հաստատելու և Հայաստանի Հանրապետության կառավարության 2011 թվականի փետրվարի 10-ի N 168-Ն որոշումն ուժը կորցրած ճանաչելու մասին» N 526-Ն որոշմամբ հաստատված Կարգի 21-րդ կետով մրցույթների հայտարարման համար սահմանված 60-օրյա ժամկետի լրանալը և բյուջետային տարվա սահմանափակ ժամկետներն՝ առաջարկվում է.
· շինարարական և նախագծային աշխատանքների մրցութային գործընթացների կազմակերպման նկատմամբ բացառել (չկիրառել) վերը նշված Կարգի 21-րդ կետի ժամկետային սահմանափակումը:
  
3. Տվյալ բնագավառում իրականացվող քաղաքականությունը
Շինարարական (այդ թվում նախագծային) ծրագրերի ֆինանսավորման և համակարգման գործընթացը` գնման ընթացակարգերի կազմակերպման մասով իրականացվում են ՀՀ քաղաքաշինության ոլորտի նորմատիվատեխնիկական փաստաթղթերի և օրենսդրության, ինչպես նաև «Գնումների մասին» ՀՀ  օրենքի և ՀՀ կառավարության 2017 թվականի մայիսի 4-ի N 526-Ն որոշման պահանջներին համապատասխան:

4.	 Կարգավորման նպատակը և բնույթը
2019 թվականի պետական բյուջեով նախատեսված ծախսային ծրագրերի, սահմանված կարգով, գնման գործընթացների ապահովում:

5.	Նախագծի մշակման գործընթացում ներգրավված ինստիտուտները և անձինք
ՀՀ կրթության, գիտության, մշակույթի և սպորտի նախարարության աշխատակիցները:

6.	Ակնկալվող արդյունքը
      Շինարարական և նախագծային օբյեկտների մրցութային գործընթացների կազմակերպման ու ծրագրերի իրագործման ապահովում: ՀՀ 2019 թվականի պետական բյուջեի միջոցառումների կատարում:






ՏԵՂԵԿԱՆՔ
«ԳՆՄԱՆ ԳՈՐԾԸՆԹԱՑՆԵՐԸ ԿԱԶՄԱԿԵՐՊԵԼՈՒ ՄԱՍԻՆ»  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԲՅՈՒՋԵՈՒՄ ԾԱԽՍԵՐԻ ԵՎ  ԵԿԱՄՈՒՏՆԵՐԻ ՓՈՓՈԽՈՒԹՅԱՆ ՄԱՍԻՆ

«Գնման գործընթացները կազմակերպելու մասին» Հայաստանի Հանրապետության կառավարության որոշման նախագծի ընդունման կապակցությամբ պետական բյուջեում ծախսերի և եկամուտների փոփոխություններ չեն առաջանում։



ՏԵՂԵԿԱՆՔ
«ԳՆՄԱՆ ԳՈՐԾԸՆԹԱՑՆԵՐԸ ԿԱԶՄԱԿԵՐՊԵԼՈՒ ՄԱՍԻՆ»  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՌՆՉՈՒԹՅԱՄԲ ԸՆԴՈՒՆՎԵԼԻՔ ԱՅԼ ԻՐԱՎԱԿԱՆ ԱԿՏԵՐԻ ԿԱՄ  ԴՐԱՆՑ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ԲԱՑԱԿԱՅՈՒԹՅԱՆ ՄԱՍԻՆ

1. Այլ իրավական ակտերում փոփոխությունների և/կամ լրացումների անհրաժեշտությունը.
«Գնման գործընթացները կազմակերպելու մասին» ՀՀ կառավարության   որոշման նախագծի ընդունման կապակցությամբ այլ իրավական ակտերում փոփոխություններ կամ լրացումներ կատարելու անհրաժեշտություն չկա։
2. Միջազգային պայմանագրերով ստանձնած պարտավորությունների հետ համապատասխանությունը. 
«Գնման գործընթացները կազմակերպելու մասին» Հայաստանի Հանրապետության կառավարության որոշման նախագիծը համապատասխանում է միջազգային պայմանագրերով ստանձնած պարտավորություններին։


ՏԵՂԵԿԱՆՔ
«ԳՆՄԱՆ ԳՈՐԾԸՆԹԱՑՆԵՐԸ ԿԱԶՄԱԿԵՐՊԵԼՈՒ ՄԱՍԻՆ»  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԿԱԶՄՄԱՆԸ, ՔՆՆԱՐԿՄԱՆԸ ՀԱՍԱՐԱԿՈՒԹՅԱՆ ՄԱՍՆԱԿՑՈՒԹՅԱՆ ՄԱՍԻՆ

1. Հասարակությանը որոշման նախագծի վերաբերյալ իրազեկումը.
«Գնման գործընթացները կազմակերպելու մասին» Հայաստանի Հանրապետության կառավարության որոշման նախագիծը տեղադրված է www.minurban.am կայքում.
2. Հասարակության մասնակցությունը. 
«Գնման գործընթացները կազմակերպելու մասին»  Հայաստանի Հանրապետության կառավարության որոշման նախագծի վերաբերյալ առաջարկություններ չեն ներկայացվել:




ԱՄՓՈՓԱԹԵՐԹ
Գնման գործընթացները կազմակերպելու մասին Հայաստանի Հանրապետության կառավարության որոշման նախագծի վերաբերյալ ներկայացված դիտողությունների և առաջարկությունների վերաբերյալ:

	Առարկության,
առաջարկության հեղինակը,
գրության ստացման ամսաթիվը,
գրության համարը
	Առարկության,
առաջարկության բովանդակությունը
	Եզրակացություն
	Կատարված փոփոխությունները


	1
	2
	3
	4

	ՀՀ ֆինանսների նախարարություն 15.08.2019թ.  թիվ 01/26/13472-2019  գրություն
	1. նախագծի 2-րդ պարբերությունը շարադրել հետևյալ խմբագրությամբ՝
Սահմանել, որ սույն որոշման հավելվածում ներառված աշխատանքների գնման հայտերի կազմման նկատմամբ չի կիրառվում ՀՀ կառավարության 2017 թվականի մայիսի 4‑ի N 526-Ն որոշմամբ հաստատված «Գնումների գործընթացի կազմակերպման» կարգի 21‑րդ կետով նախատեսված ժամկետային սահմանափակումը:,
2. նախագծի հավելվածում նշել նաև գնման առարկաների ԳՄԱ կոդերը և գումարները:

	Ընդունվել է ի գիտություն:














Ընդունվել է ի գիտություն:

	Կատարվել են համապատասխան փոփոխություններ:













Կատարվել են համապատասխան փոփոխություններ:


	ՀՀ արդարադատության նախարարություն 06.09.2019թ.  թիվ 01/27.4/19947-2019  գրություն
	1. «Գնման գործընթացները կազմակերպելու մասին» ՀՀ կառավարության որոշման նախագծով նախատեսվում է հաստատել հավելված, մինչդեռ նախագծում բացակայում է հավելվածը հաստատելու վերաբերյալ դրույթը: Այս առումով նախագծի նախաբանից  հետո անհրաժեշտ է նախատեսել նոր կետ՝ հետևյալ բովանդակությամբ.
 «1. Հաստատել Հայաստանի Հանրապետության 2019 թվականի պետական բյուջեով ՀՀ քաղաքաշինության կոմիտեի կողմից գնման ենթակա ապրանքների ցանկը՝ համաձայն հավելվածի:»:
 Հիշյալ դիտողությունը բխում է «Նորմատիվ իրավական ակտերի մասին» օրենքի 13-րդ հոդվածի 9-րդ մասի պահանջներից:
2. Նախագծի 1-ին պարբերությունն անհրաժեշտ է համարակալել:

3. Նախագծի 1-ին պարբերության մեջ անհրաժեշտ է նշել ՀՀ կառավարության 2017 թվականի մայիսի 4-ի N 526-Ն որոշման կրճատ անվանումը՝ նկատի ունենալով «Նորմատիվ իրավական ակտերի մասին» օրենքի 17-րդ հոդվածի պահանջները:
4. Նախագծով հաստատված հավելվածի վերնագրում «գնման ենթակա» բառերից հետո անհրաժեշտ է հանել «գնման» բառը:

	











Ընդունվել է ի գիտություն:










Ընդունվել է ի գիտություն:


Ընդունվել է ի գիտություն:







Ընդունվել է ի գիտություն:

	











Կատարվել են համապատասխան փոփոխություններ:









Կատարվել են համապատասխան փոփոխություններ:

Կատարվել են համապատասխան փոփոխություններ:






Կատարվել են համապատասխան փոփոխություններ:




	












